
Azərbaycan (Sıra 2, müşahidə edilən ölkələrin siyahısı) 

 

Azərbaycan əsasən komersiya xarakterli cinsi istismar və məcburi əmək 

üçün kişi, qadın və uşaq alverinin mənbə və tranzit ölkəsidir. Azərbaycanlı 

qadınlar Türkiyə və Birləşmiş Ərəb Əmirliklərinə komersiya xarakterli cinsi 

istismar üçün, kişilər və oğlanlar isə Rusiyaya məcburi əmək üçün satılır.  

Kişilər və qadınlar həmçinin İran, Pakistan və Hindistana komersiya 

xarakterli cinsi  istismar və məcburi əmək üçün satılır. Ölkə daxilində 

qadınların zorən fahişəliyə vadar edilməsi, kişilərin məcburi əmək və 

uşaqların dilənçiliyə cəlb olunması məqsədilə satıldıqları haqda bəzi 

məlumatlar daxil olmuşdur. Azərbaycan - Özbəkistan, Qazaxıstan və 

Moldovadan  Türkiyə və Birləşmiş Ərəb Əmirliklərinə komersiya xarakterli 

cinsi istismar məqsədilə satılan insan aıveri qurbanları üçün tranzit ölkəsidir. 

 Azərbaycanın anklav şəraitində olan Naxçıvan, qadınların Türkiyəyə 

aparılması üçün tranzit məntəqə kimi istifadə olunur. Ukrayna, Moldova, 

Özbəkistan, Qazaxıstan və Rusiyadan olan kiçik sayda kişi və qadınlar 

komersiya xarakterli cinsi istismar məqsədilə Azərbaycana gətirilmişdir.  

Azərbaycan hökumətinin insan alveri probleminin aradan qaldırılması üçün 

göstərdiyi səylər minimal standartlara tam şəkildə uyğun gəlmir, bununla 

belə, hökümət buna nail olmaq üçün əhəmiyyətli səylər göstərməkdədir.  

Bütün bu səylərə baxmayaraq Hökumət insan alveri cinayəti törətmiş 

şəxslərin, onlarla əlbir olan məmurlar da daxil olmaqla, istintaqa cəlb 

edilməsi, ittiham və məhkum olunması sahəsində nəzərəçarpacaq 

irəliləyişlər nümayiş etdirə bilməmişdir. Buna görə Azərbaycan Sıra 2-də, 

müşahidə edilən ölkələr siyahısında yerləşdirilmişdir. Müəyyən 

təkmilləşdirilmələrə baxmayaraq, hesabat dövründə insan alveri 

qurbanlarının müəyyənləşdirilməsi və həmin insanların sığınacaqlara çıxış 

əldə etməsi məhdud vəziyyətdə olaraq qalmışdır. 2009-cu ilin fevral ayında 

Hökumət yeni milli fəaliyyət planı qəbul etmişdir, lakin orada həyata 

keçiriləcək proqramların necə maliyyələşdirilməsi nəzərdə tutulmayıb. 

Hesabat dövründə insan alverinə qarşı tətbiq edilən addımların 

maliyyələşdirilməsi qeyri-müntəzəm və aşağı səviyyədə olmuşdur. Yeni 

fəaliyyət planında insan alveri qurbanları üçün ölkəni bütövlüklə əhatə edən 

istinad və müraciət etmə mexanizmlərinin işçi variantı təsbit edilmişdir, 

lakin hesabat dövründə qəbul və tətbiq edilməmişdir. Azərbaycan 

məlumatlılığın artırılması üzrə səylərinin təkmilləşdirilməsini nümayiş 

etdirmişdir.  

 

Azərbaycan üçün Tövsiyələr: insan alveri cinayətini törətmiş şəxslərin, 

onlarla əlbir olmuş məmurlar da daxil olmaqla, istintaqa cəlb olunmasını və 



məhkum olunmasına dair hüquq-mühafizə orqanlarının səylərini artırmaq və 

təmin etmək ki, məhkum olmuş şəxslər müəyyən vaxtı həbsxanada 

keçirsinlər,  insan alveri əleyhinə mübarizə şöbəsinin əməkdaşlarının 

fəaliyyətini insan hüquqlarının pozulmasına dair nəzarətdə saxlamaq; insan 

insan alveri qurbanları üçün ölkəni bütövlüklə əhatə edən istinad və müraciət 

etmə mexanizmlərini inkişaf etdirərək həyata keçirmək; insan alveri ilə 

mübarizə sahəsində dövlət təsisatları arasında fəaliyyətlərin və əməkdaşlığın 

əlaqələndirilməsini gücləndirmək; qurbanlara yardımın göstərilməsini və 

insan alveri obyektinə çevrilmiş uşaqların müdafiəsini gücləndirmək; yerli 

qurbanlardan polisə ərizə yazmaq xahişini etmədən onlara ilkin yardım 

göstərmək; hüquq mühafizə orqanlarının əməkdaşlarına və hakimlərə insan 

alveri haqqında məlumatlılığın artırılması və qurbanlarla davranma üzrə 

təlimlər keçmək.  

 

Hüquqi Təqib 
 

2007-ci il ilə nisbətdə Hökumət insan alveri üzrə cinayət törətmiş şəxsləri 

hesabat dövründə daha az  istintaqa cəlb etmiş və cəzalandırmışdır.  2005-ci 

ildə qəbul olunan İnsan Alverinə Qarşı Mübarizə Haqqında Azərbaycan 

Respublikasının Qanunu həm seksual istismar, həm də məcburi əməyə cəlb 

etmək məqsədi ilə insan alveri cinayəti üzrə 5-15 ilə qədər həbs cəzasını 

nəzərdə tutur və kifayət qədər sərt olaraq seksual zorakılıq kimi başqa növ 

ağır cinayətlərin cəzasına uyğun gəlir. Hökumətin məlumatına əsasən 2008-

ci ildə insan alveri ilə bağlı pozuntulara dair 66 istintaq aparılmış və 61 

halda məhkəmə qaydası ilə hökm çıxarılmışdır. 2007-ci ildə aparılan istintaq 

işlərinin sayı 75 təşkil etmişdir.  2008-ci ildə Hökumət insan alverui ilə bağlı 

cinayət törətmiş 61 şəxsi məhkəmə vasitəsilə azadlıqdan məhrum etmişdir. 

2007-ci ildə bu rəqəm 85 təşkil etmişdir. Bəzi insan alverçilərinə 1 ildən 8 

ilə kimi azadlıqdan məhrumetmə cəzası verilmişdir.  Azərbaycanda fəaliyyət 

göstərərn vətəndaş cəmiyyəti nümayəndələrinə görə hüquq-mühafizə 

orqanlarının aşağı rütbəli işçiləri arasında  baş verən korrupsiya halları və 

onlar üçün təlimlərin az təşkil edilməsi insan alverinə qarşı mübarizə 

səylərinin səmərəsini aşağı salmışdır. Təsdiq edilməmiş məlumatlara əsasən 

bəzi müttəhimlər hakimlərə onların barəsində azadlıqdan şərti məhrum etmə 

cəzası seçilməsi üçün rüşvət təklif etmişdir. Digər təsdiq edilməmiş 

məlumatlara əsasən zorən fahişəliyə sövq etmə hallarının baş verdiyi 

saunalar, motellər və masaj salonları polisin nəzarəti altında fəaliyyət 

göstərirlər. Hesabat dövründə bəzi qurbanlar iddia etmişdir ki, onlar polis 

tərəfindən oğurlanmış və sonra zorən fahişəliyə sövq edilmişdir. Polis onlara 

hədə-qorxu gəlmişdir ki, hər hansı bir şikayət ərizəsi yazmasınlar. Hesabat 



dövründə, hökumət insan alveri ilə bağlı korrupsiya halları barədə istintaq 

işlərinin aparilmasına qəti şəkildə müvəffəq olmamıdşır. Hökumət hələ də 

insan alveri əleyhinə mübarizə şöbəsinin əməkdaşlarının fəaliyyətini insan 

hüquqlarının pozulmasına dair nəzarətdə saxlamalıdır. Bu tövsiyə 2005-ci 

ildə tərtib edilmiş İnsan Alveri üzrə Hesabatda verilmişdir. 

 

Müdafiə 
 

Azərbaycan hökuməti insan alveri qurbanlarına müdafiə və dəstək verməkdə 

müəyyən qədər irəliləyiş nümayiş etdirmişdir. Lakin o daha çox təsir altına 

düşə biləcək qruplar, əmək miqrantları da daxil olmaqla, arasında insan 

alveri qurbanlarını müəyyən edə biləcək profilaktik sistem tətbiq 

etməmişdir.  Bəzi QHT-nın fikrinə görə potensial məcburi əməyə sövq etmə 

halları komersiya xarakterli cinsi istismar hallarından daha çox ola bilər.   

 

İnsan alverinə qarşı mübarizə və qurbanlara dəstək göstərmə üzrə 

fəaliyyətlər yerinə yetirən dövlət orqanları arasında əməkdaşlığın 

əlaqələndirilməsi qeyri-müntəzəm olmuşdur. İnsan alverinə qarşı səmərəli 

mübarizə sahəsində digər orqanlarla fəaliyyətləri əlaqələndirməli olan şəxs 

yaxud şöbə  bir çox dövlət müəssisələrində təyin edilməmişdir.  2008-ci ildə 

hüquq-mühafizə orqanları 121 qurban müəyyən etmişdir. Hökumət 

tərəfindən maliyyələşdirilən sığınacaqda 55 nəfər insan alveri qurbanı dəstək 

almışdır. 2007-ci ildə bu rəqəm 29 təşkil etmişdir. Əgər qurbanlar həddi-

büluğa çatmış şəxslərdirsə, qadındırlarsa və təsdiqini tapmış cinayət işi ilə 

əlaqəli qurbana çevriliblərlsə onlar hökumət tərəfindəmn maliyyələşdirilən 

sığınacağa müraciət edəb bilərlər. 2008-ci ildə hüquq-mühafizə orqanları 52 

nəfər şəxsi sığınacaqdan dəstək almağa istiqamətləndirmişdir. Hökumət 

insan alveri qurbanlarının cinayətkarlara dair istintaq işində fəal iştirak 

etmələrinə təşviq etmişdir, lakin bəzi qurbnların verdiyi məlumata əsasən 

korrupsiyaya qurşanmış müəyyən polis nəfərləri onları şikayət ərizəsi 

yazmaqdan çəkindirmiş və hədə-qorxu gəlmişdir. İnsan alveri qurbanlarının 

hansısa qeyri-qanuni hərəkətlərin törədilməsinə görə məsuliyyətə cəlb 

olunması barədə məlumatlar daxil olmamışdır.  Ümumilikdə, insan alverinin 

qurbanı kimi müəyyənləşdirilmiş və hüquq-mühafizə orqanları ilə 

əməkdaşlıq edən əcnəbi vətəndaşlara məhkəmə işi sona bitənə kimi ölkədə 

qalmaq icazəsi verilmişdir. Buna baxmayaraq, hesabat dövründə, altı əcnəbi 

vətəndaş məhkəmə işi sona yetməmişdən əvvəl ölkədən xaric edilmişdir.  

Hesabat dövründə, insan alveri qurbanına çevrilmiş uşaqlar üçün 

sığınacaqlar mövcud olmamışdır. Bəzi uşaqlar hökumət tərəfindən idarə 



edilən evsiz uşaqlar üçün mərkəzlərdə maksimum 30 gün qalandan sonra 

yenidən küçələrə qayıtmışdır.  

 

 

Preventiv tədbirlər 
 

Hesabat dövründə Hökumətin insan alveri hallarının qarşısı alınmasına 

yönəldilmiş səyləri təkmilləşdirilmişdir. Hökumət insan alverinin ziyanı 

haqqında məlumatlılığın artırılması kampaniyası keçirmiş və bu barədə 

qəzet və televiziyada elanlar vermişdir. Eyni zamanda, hesabat dövründə, 

hökumət komersiya xarakterli cinsi istismara qarşı yönəldilmiş “Məni 

müdafiə et” adlı sənədli filmini maliyyələşdirmişdir. Həmin film bir sıra 

televiziya kanallarında nümayiş etdirilmişdir. Hökumət tərəfindən 

maliyyələşdirilən qaynar xətt hesabat dövründə daha səmərəli fəaliyyət 

göstərmiş və onun köməyilə ən azı 8 insan alveri qurbanını müəyyən etmək 

mümkün olmuşdur.  

 

Azərbaycanıın 2004-cü ildə insan alverinə qarşı mübarizə üzrə milli 

koordinator kimi təyin etdiyi məmur insan hüquqlarının pozucusu kimi 

tanınır. Eyni zamanda bu məsələ insan alverinin qurbanlarına qarşı 

mərkəzləşdirilmiş yanaşmanın formalaşadırılmasına maneələr yaradır. 

Hesabat dövründə kommersiya xarakterli seksual xidmətlərə olan tələbatın 

azaldılması üçün hökumət hər hansı səy göstərməmişdir.  


